ՀԻՄՆԱՎՈՐՈՒՄ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.Կարգավորման ենթակա խնդրի սահմանումը.
Սույն իրավական ակտի ընդունումը պայմանավորված է բնակչությանը առավել որակյալ դատաբժշկական ծառայության ապահովման անհրաժեշտությամբ:
	2. Ընթացիկ իրավիճակը և խնդիրները.
		Վերջին տարիներին Ադրբեջանի կողմից սանձազերծած ռազմական ագրեսիայի հետևանքով առաջացել են Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության (այսուհետ` Կազմակերպություն) կողմից մատուցվող դատաբժշկական ծառայությունների պատշաճ մատուցման խնդիրներ:         
          Կարմիր խաչի միջազգային կոմիտեի և Առողջապահության նախարարության ու Կազմակերպության միջև 2024 թվականի հուլիսի 1-ին կնքված ERE 24/00257 Նվիրաբերության պայմանագրի շրջանակներում Կարմիր խաչի միջազգային կոմիտեի կողմից Կազմակերպությանը հանձնելու նպատակով նվիրաբերվել է «ՉԱՆԳԼՈՆԳ М3 ՔԱՐԳՈ ԹՐԱՔ» (CHANGLONG M3 CARGO TRUCK) մակնիշի, նույնացման համարը` LGGR3C132ML654210 սառնարանային դիատար  ավտոմեքենան: Առաջարկվում է գույքն ամրացնել Առողջապահության նախարարությանը` այնուհետ  անժամկետ, անհատույց օգտագործման իրավունքով հանձնել Կազմակերպությանը` մարդկային աճյունների տեղափոխման նպատակով: 
	        3. Կարգավորման նպատակը և բնույթը.
Այսպիսով` Նախագծով առաջարկվում է նշված ավտոմեքենան անժամկետ, անհատույց օգտագործման իրավունքով, համապատասխան իրավական ակտով հանձնել Կազմակերպությանը:
	4. Նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումները կամ նվազեցումները.
          Նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
		5. Նախագծի մշակման գործընթացում ներգրավված ինստիտուտները.
Նախագիծը մշակվել է Առողջապահության նախարարության ֆինանսատնտեսագիտական վարչության կողմից:
	6. Ակնկալվող արդյունքը.
[bookmark: _GoBack] Իրավական ակտի ընդունմամբ ակնկալվում է նպաստել Կազմակերպության կողմից առավել որակյալ ծառայության մատուցմանը: 
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը չի բխում որևէ ռազմավարական փաստաթղթից կամ ծրագրից:




